
MUKAH: Pada 10 Jun 2023 yang lalu, bertempat di Dewan Kuliah Judan, persatuan D’Bankers
UiTM Kampus Mukah telah menganjurkan Program Seminar Hala Tuju Selepas Diploma.
Program ini dilaksanakan selama tiga jam bermula dari 8.30 pagi sehingga 10.30 pagi.
Sasaran program ini adalah khusus buat pelajar semester empat dan semester lima daripada  
Diploma Pengajian Perbankan dan Diploma Pengajian Perniagaan. Tujuan utama program ini
adalah untuk memberi kesedaran dan persediaan perancangan pelajar selepas tamat
pengajian pada peringkat diploma.

Secara tidak langsung,
program ini dapat
memberikan pendedahan
mengenai hala tuju dan
peluang kerjaya selepas
tamatnya program
diploma. Selain itu,
program ini juga bertujuan
untuk membantu
meningkatkan keyakinan,
mengenali potensi diri dan
seterusnya membantu
pelajar membuat pilihan
kerjaya yang terbaik.

Melalui program ini, pelajar dapat merancang hala tuju mereka dengan
lebih awal dan terancang pada masa hadapan. Seminar ini telah
disampaikan oleh Encik Faizul bin Adenan Pegawai Psikologi Kanan, UiTM
Kampus Mukah. 

Beliau merupakan seorang yang
berpengalaman dalam memberi motivasi
mengenai perancangan masa depan serta
persiapan yang perlu dilakukan. Para pelajar
yang menghadiri seminar ini telah
memperolehi pelbagai perkongsian yang
merangkumi aspek teori dan praktikal. 

Sedikit perkongsian yang telah disampaikan
oleh penceramah ialah, “pelajar harus tidak
mudah berputus asa dalam membuat
perancangan masa depan untuk mencapai
kerjaya yang terancang dan lebih baik”. 

Seminar Hala Tuju Selepas Diploma Anjuran  D’Bankers

Penulis: Azlan Yusof Punding, Izzatul Yakup dan Persatuan D’Bankers UiTM Mukah

